
Njoftim për përqendrim me të cilin ALFI, menaxhim me fonde alternative investuese, 

d.o.o., Republika e Sllovenisë do të fitojë kontroll mbi Panorganix, tregti me shumicë të 

frutave dhe perimeve, Republika e Sllovenisë 

(lënda nr. 08-77/2025) 

 

Në përputhje me nenin 15 të Ligjit për Mbrojtjen e Konkurrencës (,,Gazeta Zyrtare e 

Republikës së Maqedonisë" nr. 145/10, 136/11, 41/14, 53/16, 83/18 dhe ,,Gazeta Zyrtare e 

Republikës së Maqedonisë së Veriut" nr. 208/24 dhe 16/25), më datë 16.04.2025, Komisioni 

për Mbrojtjen e Konkurrencës ka pranuar një njoftim për përqendrim me të cilin ALFI, 

menaxhim me fonde alternative investuese, d.o.o. (ALFI, upravljanje alternativnih 

investicijskih skladov, d.o.o.), me seli të regjistruar në adresën Verovshkova ulica 55A, 1000 

Lubjana, Slloveni, synon të fitojë kontroll të pavarur mbi shoqërinë Panorganix, tregti me 

shumicë të frutave dhe perimeve (Panorganix, trgovina na debelo s sadjem in zelenjavo, d.o.o.), 

me seli të regjistruar në adresën Ulica Rada Pushenjaka 45, 9240 Lumoter, Republika e 

Sllovenisë. 

 

Pjesëmarrësit në përqendrim dhe aktivitetet e tyre afariste: 

 

ALFI menaxhon me fonde alternative investuese dhe është i regjistruar në Agjencinë për 

tregje të letrave me vlerë të Sllovenisë. 

ALFI kryen analiza të investimeve (potenciale) dhe menaxhim të fondeve investuese, ndërsa 

vetë menaxhimi i investimeve pjesërisht i është lënë shoqërive të tjera. 

ALFI menaxhon me fondet investuese ALFI II (ALFI II; themeluar me emrin ALFI II, Fonde 

Speciale Investuese), ALFI DIY CEE (themeluar me emrin ALFI DIY CEE, Fonde Alternative 

Investuese) dhe ALFI SIS (themeluar me emrin ALFI, Fonde Speciale Investuese në likuidim). 

 

Grupi ALFI, në kuptimin më të gjerë, ka prezencë lokale përmes shoqërisë së varur indirekte: 

APOLLO MK SHPKNJP Shkup, me seli të regjistruar në adresën Bulevardi Kiro Gligorov nr. 

13, Gazi Babë, Shkup, dhe realizon të ardhura në Maqedoninë e Veriut përmes tregtisë me 

shumicë të lodrave, pajisjeve cilësore për fëmijë, galanterisë për fëmijë dhe tekstilit për fëmijë. 

 

Grupi ALFI është aktiv kryesisht në menaxhimin e investimeve dhe pasurive, veçanërisht në 

fushat e shitjes me pakicë, pagesës së borxheve dhe investimeve të tjera alternative. Grupi 

ALFI kryen analiza të investimeve (potenciale) dhe menaxhon fondet investuese, ndërsa vetë 

menaxhimi i investimeve pjesërisht u është besuar shoqërive të tjera të grupit. 

Megjithatë, Grupi ALFI aktualisht nuk ka investime dhe as aktivitete afariste në fushën e 

prodhimit dhe shitjes së perimeve dhe frutave në Republikën e Maqedonisë së Veriut. 

 

Panorganix, tregti me shumicë të frutave dhe perimeve është një shoqëri sllovene e 

themeluar në vitin 2017. 

Panorganix, tregti me shumicë të frutave dhe perimeve është aktive në prodhimin organik të 

perimeve me gjethe, si sallata jeshile, spinaqi dhe erëzat, si dhe hudhra dhe boronicat, duke 

përdorur burime minimale, duke shmangur pesticidet dhe me emision zero të dioksidit të 

karbonit. 

Panorganix, tregti me shumicë të frutave dhe perimeve aplikon qasje inovative në bujqësi, duke 

përdorur bioponikën që mundëson prodhim të qëndrueshëm të ushqimit në kushte të 

kontrolluara. 

Shoqëria Panorganix, tregti me shumicë të frutave dhe perimeve nuk ka shoqëri të varura dhe 

nuk realizon të ardhura në Republikën e Maqedonisë së Veriut. 

 



Bazuar në shqyrtimin paraprak, Komisioni konstatoi se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar për këtë 

çështje është i rezervuar. 

 

Komisioni i fton palët e treta të interesuara të dorëzojnë vërejtje dhe mendime për këtë 

përqendrim në Komision. Vërejtjet dhe mendimet e palëve të treta të interesuara mund të 

dërgohen në adresën: rr. "Shën Kirili dhe Metodi" nr.54, Shkup ose me e-mail: 

kzk@kzk.gov.mk dhe të njëjtat duhet të arrijnë në Komision brenda 10 ditëve nga dita e 

publikimit të këtij njoftimi. 

